
Nunanit allanit aningaasaliinerit ilaasa misissorneqarnissaat pillugit Inatsisartut inatsisissaattut
siunnersuut

(Inuussutissarsiornermut, Aatsitassanut, Nukissiutinut, Inatsisit Atuutsinnegarnerannut
Naligiissitaanermullu Naalakkersuisoq)

Aningaasaliinerit nunanit allaneersunit isumannaallisaanermut atatillugu misissoqqissaartarnissaat
pillugu inatsisissatut siunnersuummik Naalakkersuisut sagqummiussinerannut Siumut sinnerlugu
gutsavigaakka.

Ukiuni makkunani nunarput nunarsuatsinni pingaarutilimmik inissisimavoq. Aningaasaliinerilli
tamatigut iluagutaajuaannartannginnerat aamma ilisimavarput. Tassami nunarsuatsinni pissutsit
maanna najummatsisimanarsinnaallutillu sakkortuseqgajaasinnaapput, ilaatigut nunarsuup
immikkoortuini pissaanegarniunnerit nunattalu inissisimalluarnera pissutaallutik. Taamaattumik
aningaasaliinerit nunatta inuisalu atugarissaarnikkut siunissaq eqgarsaatigalugu ilapittuutaasumik
iluaqutigisariagaraat Siumumit isumagarpugut.

Tamannalu pissutigalugu akisussaassuseqartumik nakkutilliineq pisariagarpoq. Nunarsuarmi pissutsinik
aallaaveqarluni sulegatigiinnermut nunatta aningaasaliisarnikkut isumannaatsuunissaa
gitiutinneqassaag. Taamaattumik Siumumit isumagarpugut inatsisissatut siunnersuut manna piffissami
nalegquttumi akisussaassusegartumik saggqummiunnegartogq.

Inatsisissatut siunnersuummi ilaatigut ingerlatsiviit eqqornegarsinnaasut soorlu aatsitassagarnerup
silarsuaani, attaveqaatini pingaarutilinni, erngup nukinga atorlugu innaallagissiorfinnut
aningaasaliinerni aammalu pisortat ingerlatseqatigiiffiutaasa iluini aningaasaliinissamik
negeroortoqartillugu, nunatta avataaneersut aningaasaliisussat isumannaassutsikkut
misissorneqartarnissaannik imagarpoq. Maanna piffissaavoq nunatsinni nunatta avataanit
aningaasaliisogassatillugu, pingaartumik isumannaatsuunitta aammalu pisortani pissaanerup
avataaniit innarlerniarneqannginnissaanik qulakkeeriniarluni.

Taama oqareerlunga nagissuserumavara nunatta avataaniit aningaasaliiniartunut unititsiniutitut
atornegannginnissaa Siumumiit kissaatigigatsigu. llluatungaanili nunatta avataaniit aningaasaliisut
nunatsinnut inuinullu annerpaamik iluaqutaasussanngorlugit aaqqissuussisariagarpugut. Siumumiit
kissaatigaarput, uagut nunatsinni najugaqgartut, piumasaqaatitsinnik tungaveqarluni, nunarput
tassaassasoq aningaasaliiffigissallugu ammasoq aammalu kajuminnartoq.

Piumasagaategartassaagut, taamaattumillu piumasaqgaativut ersarissuussapput, paasiuminarlutik
aammali naammassiuminartuullutik. Suliamik ingerlatsineq eqaatsuussaaq sapinngisamillu piffissamik
sivitsortoortitsinaveersaarnissaq pisariaqarpoq. Inatsisit ataqgineqgarnissaat pingaaruteqgarpoq —
tamatumalu kingunerissavaa — nunatta pitsaasumik aningaasaliiffigiuminartuunissaa avataaniit
tusaamaneqalersoq.



Isumannaatsuunermik nakkutilliivegarfimmik aallartitsinissaq, taannalu naalakkersuisut ataanni
ingerlannegassasoq Siumumiit maluginiarparput.

Siumumiit aamma maluginiarparput aningaasaliisussanut isumannaassutsikkut misissuinerit pillugit
akiliuteqgartitsisogartassasoq, tamannalu aningaasaliiniartunit akilerneqartassasoq. Siumumit
kissaatigaarput tamanna nalilersoqqgissaarneqartariagartoq, qulakkeerneqgartariagartorlu akiliutissap
taamaattup aningaasaliisinnaasorpassuit unitsissanngikkai. Pingaartumik aningaasaliinerni
annertunngitsuni, ilaatigut aallartisarnermut pingaaruteqgartuni.

Naggasiullugu Naalakkersuisuvut nunatta illersornissaa pillugu suliniuteqarnerannut qutsavigaakka.
Tassami aningaasaliisarnerit sapinngisag tamaat nunatsinnut iluaqutaallutillu inuiagatigiinnut
sunniutegarsinnaasariagarmata.

Taama oqaaseqarluta inatsisissatut siunnersuu taappassaaneernegartinnani Inuussutissarsiornermut
Ataatsimiitsitaliami suliarineqarnissaa inassutigaara.

